134. Los Ntseeg Tswv Yesxus Nws Muaj Hwj Chim

Los ntseeg Tswv Yesxus Nws muaj hwj chim
Yesxus txhiv peb txim saum ntoo khaub lig
Yesxus cov ntshav ntws cawm peb txoj sia

Peb yuav tsum ntseeg Nws kiag

Tsoom kwv tij sawv daws peb cia li txav los cuag
Nws yuav pab kom peb dim txoj kev tuag
Yesxus hlub peb ua peb tus cawm see]

Sawv daws cia li los ntseeg

Los ntseeg Tswv Yesxus peb thiaj li dim

Ntseeg Yesxus thiaj tau txoj sia ib txhis

Mloog Nws txoj lus thiab coj kev cai tshiab

Peb thiaj yuav tau txoj sia

Kwv tij sawv daws peb tsis txhob tos luag

Yog peb los ntseeg peb thiaj tsis raug puas tsuaj
Txij nim no mus coj kev ncaj kev ncees

Sawv daws cia li los ntseeg

Los ntseeg Yesxus tso txoj kev txhaum tseg

Ua lub neej tshiab taug Yesxus txoj kev

Muab siab rau ntseeg khaws nkaus Nws tej lus
Los ntseeg cawm seej Yesxus

Kwv tij sawv daws peb cia li los npaj kom txhij
Yuav mus nrog Yesxus nyob ntev dhawv ib txhis
Nws tu chaw tseg rau saum ntuj ceeb tsheej
Sawv daws cia li los ntseeg



